
KICHWA:

Alli shamushka kapaychi kay yachakuyman:  kaypika 
allipacha rimarinakuymanta yachakukrinchik: imashina 
allí uyana, yuyaywanpacha rimarina.

Mana yankata rimana.
Kushita rimana.
Kushiyarina, mashiyarina
Mana pitapash kamina.

Kallarishunchik:
Piwanpash allitapacha shunku yuyaymanta rimanakuyta 
paktachishpa, chayka rimarinaka allipacha rikurin.

Shina allita rimanata ushashpaka ñukanchikllatami 
shukkunawanpash rimay ushayta chaskishka kan.

¿Mashna kutitak mana rimayta ushashpa llakirishkanchik piwanpash 
ñukanchikpak yuyay llankaykunamanta willakpika piñaykuna-
manpash chayashkata?

Tukuyllami kayta yallishkanchik. Chaymantami wakinpika mana ima-
pipash ñawpaman llukshishkanchik.

Shinapash ñukanchikpura rimarinakuyta allí yachashpaka mana shin-
chichu, piwanpash kushi kushilla,mana llakiyarishpa rimanallami.

Ishkaypurakunallata mana allí rimarinakuyta mana ushaymantami 
llakikuna tyan. Shukka usan, chayshukka mana ushaypa kan.
Shinapura kashpaka ishkantipallami llaki kan.

Shinapash kaykunata allichinaka usharinmi, ishkantinpallata allí kachun. 

Wakinpika chayshukta llakichishpapash. Ari shinakuna tyanmi, as-
tishpa, waktashpapash kankuna, chay yuyayta munay munay pakta-
chinkapak. Shina kashpaka mana ima ñawparinaka tyanchu.

Shinallata wakinkunaka amuklla kumuklla imatapash shukpak ni-
shkata ari nikunapash tyan. Kay shinapash mana allí kanchu, allí pak-
tachinakunata shukkunawan mana paktachinchu. Shuk kutinkunapa-
mi sakirinkuna.

Kimsaniki imashina rimarinata allichinapash tyanmi kasillalla mi-
llaypapash kashpa. Kaywanka mana pipash mishachun sakirinchu, 
shinapash paktachinakuypi mana alliman rikurinchu.

Chuskulaya paktachina allipacha rikurin ranti ranti alliman rimari-
shpa chayana. Chaytami allí kaywan, kumurik kasuk kaywanpash 
paktachirin.

Shinaka ñukanchik allipacha rimarinakuywan paktachinkapakka alli-
tami ñukanchikrak yachana kanchik, shukkunapak yuyaykunata ama 
llakichinkapakka.

Allí rimarinakuytaka shukkunawanpash, ñukanchik llankachikku-
nawan, aylluwan; sawarishkapurapash, mashikunawanpash kana 
kan.
Llankaykunapipash rantik-katukkunawanpash, apukunawan alliman 
paktachina kan.

Shinaka shikanlla yuyaykunata charishpapash rantimanta allita rima-
rishpallami ñawpaman llukshita usharinka.

Mutsurishkakuna:
Alliman uyarinata paktachina
Allita chayshukta uyana, hamu-
tankapak kutichinkapakpash.

Mana piñarishpa uyana rima-
rinkapak
Ima rimaytapash mana manllana, ha-
mutashpa kikin yuyaytapash kuna, ka-
suna.

Mishki rimanakuyta paktachina
Chaywanllami alliman rimanakuyka chayan, shukkunawanpash allí 
yuyay rimanakuyta kushpa riksichishpapash.

Mashiyarishpa rimanakuy
Shukkuna shina kaypi churarishpami riksirin mashiyarishpa, kumuri-
shpa tukuypak allí rimanakuyka kachun.

Mana kamina, mana shutirichina
Yachanarakmi imashin shikanlla kakta, ama taripankapak, yankaman-
ta shukkkiunata kaminkapak




